
2021-yil 31-avgust, seshanba, 95 (23.531)-son

¤з бурчингиз, 
вазифангиз 
юзасидан 
бажарган 
ишингизни 

миннат іилманг

Кун µикмати

zarafshonbot

Президентимизнинг бир қатор 
фармонларига кўра, Ватанимиз 
мустақиллигининг ўттиз йиллиги 
муносабати билан давлат ва жамият 
ҳаётида фаол иштирок этиб, мамла-
катимиз тараққиётига ҳисса қўшаёт-
ган бир гуруҳ юртдошларимиз давла-
тимизнинг юксак мукофотлари билан 
тақдирланди. Жумладан, Самарқанд-
дан 55 киши фахрий унвон, орден ва 
медалларга сазовор бўлди.

Вилоят ҳокимлигида ушбу му-
кофотларни топшириш маросими 
ўтказилди. 

Вилоят ҳокими Эркинжон Тур-
димов Ватан ва юрт тараққиётига 
муносиб ҳисса қўшиб келаётган 
фидойиларни табриклаб, юксак дав-
лат мукофотларини Президентимиз 
номидан топширди.

– Ҳалол меҳнат қилган одам асло 
кам бўлмайди, – дейди Булунғур 
туманидаги “Чавқи” фольклор-этно-
график халқ ансамбли бадиий раҳ-
бари, Ўзбекистон Республикасида 
хизмат кўрсатган маданият ходими 
Эшбек Намуратов. – Камтарона хиз-
матларим давлат мукофотига лойиқ 
топилганидан чексиз фахр ҳиссини 
туйдим. Бу биргина менга эмас, 
бутун булунғурликлар, қолаверса, 
халқ оғзаки ижодиёти, фольклор, 
қадимий миллий куй-қўшиқлар-
ни кенг ёйишда хизмат қилаётган 
ижодкорларга берилган юксак 
баҳо деб биламан. Мамлакатимиз 
равнақи, халқимиз фаровонлиги 
йўлида бор ижодим, куч-қувватим 
билан меҳнат қилиб, ушбу мукофот-
ни оқлашга ваъда бераман.

– Мамлакатимизда фидойилик 
кўрсатиб меҳнат қилган, юртимиз 
тараққиётига ҳисса қўшган киши-
лар доим қадрланган, ҳурмат-эъзоз 
топган, – дейди меҳнат фахрийси, 
“Дўстлик” ордени соҳиби Алишер 
Мардиев. – Айниқса, бу йил Ватани-
миз мустақиллигининг ўттиз йиллиги 

муносабати билан давлат мукофот-
ларига муносиб кўрилган, эсдалик 
нишони билан тақдирланганлар ҳар 
қачонгидан ҳам кўплиги юртимизда 
ана шундай шарафга лойиқ инсонлар 
жамият ҳаётида фаол иштирок этаёт-
ганидан далолат беради. Шу инсон-
лар қаторида менга ҳам юксак орден 
берилгани учун Президентимиздан 
миннатдорман. 

Шунингдек, маросимда Прези-
дентимизнинг жорий йил 23 авгу-
стдаги фармонига кўра, мамлака-
тимизни ҳар томонлама тараққий 
эттириш, унинг жаҳон миқёсидаги 
шон-шуҳратини оширишга катта 
ҳисса қўшаётган, давлатимиз иқти-
содиёти ва аҳоли фаровонлигини 
юксалтиришда ибрат ва намуна 
бўлиб келаётган, жамиятимизда 
тинчлик ва барқарорликни, миллат-
лараро тотувлик ва бағрикенгликни 
таъминлаш, ёш авлодни соғлом ва 
баркамол инсонлар этиб вояга етка-
зиш, уларни ватанпарварлик, мил-
лий ва умуминсоний қадриятларга 
ҳурмат руҳида тарбиялашда алоҳида 
фидойилик кўрсатаётган юртдошла-
римиздан бир гуруҳига “Ўзбекистон 
Республикаси мустақиллигининг 30 
йиллиги” эсдалик нишони тантана-
ли равишда топширилди. Вилояти-
миздан 3321 киши ушбу мукофотга 
муносиб кўрилди.

Бундан ташқари, маросимда бир 
гуруҳ фаоллар, ўқитувчи ва мураб-
бийларга вилоят ҳокимининг фахрий 
ёрлиқ ва ташаккурномалари, совға-
лари берилди. 

Вилоят ҳокимлигида, туман ва 
шаҳарларда турли соҳа ва тармоқлар 
вакиллари иштирокида ўтказилган 
тантанали маросимларда ҳам “Ўзбе-
кистон Республикаси мустақиллиги-
нинг 30 йиллиги” эсдалик нишони 
Президентимиз номидан вилоят ҳоки-
ми, ҳоким ўринбосарлари томонидан 
тантанали топширилди.

2017 йилда менга Нарпай тума-
нидаги кўп қаватли уйлардан икки 
хонали хонадон берилганди. Бундан 
бошим осмонга етди. Уйнинг бошланғич 
тўлови ҳукуматимиз томонидан тўланди. 
Шунингдек, менга туман ҳокимлиги то-
монидан замонавий тикув машинаси ҳам 
совға қилинди. Мен бугун ушбу тикув 
машинасида тикувчилик қилиб, уйнинг 

пулини тўлаб келяпман. 
Байрам арафасида Президентимиз 

томонидан “Жасорат” медали билан тақ-
дирландим. Очиғи, бундай мукофотга 
лойиқ кўриламан, деб ўйламаган эдим. 
Ҳаяжонланганимдан йиғлаб ҳам олдим. 
Меҳнатнинг таги роҳат, деб бекорга 
айтишмаган экан. Барча ютуқларимга 
меҳнатим ортидан эришдим. Аслида, 

ҳаракат қилган одам кам бўлмайди. 
Бу йилги байрам менинг ҳаётимда катта 

тантана бўлди. Барча яқинларим, дўстла-
рим телефон қилиб қутлашяпти. Аввало, 
Президентимизга катта раҳмат. Бутун Ўзбе-
кистон халқини мустақилликнинг 30 йил-
лиги билан чин қалбимдан табриклайман. 

Соҳиба ҚУВОНОВА,
Нарпай тумани.

Бугун халқимиз ушбу байрамни шукроналик, 
эртанги кунга юксак орзу-умидлар билан нишонла-
моқда.

Вилоятимизнинг асосий байрам тантаналари 
Самарқанд шаҳридаги “Мўъжиза” амфитеатрида 
нишонланди.

Бу масканга вилоятимиз фаоллари, турли соҳа-
ларда фидокорона меҳнат қилаётган юртдошлари-
миз, нуронийлар ва ёшлар, шаҳар жамоатчилиги 
вакиллари таклиф этилди.

Вилоят ҳокими Э.Турдимов тантана иштирокчила-
ри ва уларнинг тимсолида барча самарқандликларни 
Ўзбекистон Республикаси давлат мустақиллигининг 
ўттиз йиллиги билан табриклади.

– Ўттиз йиллик шонли, шарафли йўлимиз билан 
чин дилдан фахрлансак арзийди. Биз эл бўлиб бир-
лашдик, катта карвонга айландик, – деди Э.Турди-
мов. – Дунё биз билан ҳисоблашяпти, дунё бизга 
ҳавас қиляпти, дунё бизга интиляпти. Чунки биз 
жаҳон андозаси асосида ишлашни, яшашни ўрганяп-
миз. Биз яратишга, ўсишга, янгилик қилишга кў-
никдик. Шу сабабли, кечаги ютуқларимиздан бугун 
кўнглимиз тўлмаяпти. Биз ўсиш, улғайиш ҳавосини, 
тажрибасини, маҳоратини олдик. Халқимиз ҳам бу-
гун юксак манзилларни кўзламоқда.

Узоққа бормай, кейинги беш йил таҳлилига эъти-
бор қаратайлик, саноат ишлаб чиқариш 30 фоизга, 
маҳаллий саноат 41 фоизга, қурилиш ишлари 62 
фоизга ва хизматлар кўрсатиш ҳажми 30 фоизга 
ҳамда асосий капиталга киритилган инвестициялар 
2,4 баробарга ошди. 

Мактабгача таълим ёшидаги болаларнинг боғча-
ларга қамрови 20 фоиздан 65 фоизга етди.

Вилоятимиздаги ихтисослаштирилган мактаблар 
16 тадан 60 тага кўпайди. Сўнгги уч йилда 44 та 

янги ихтисослаштирилган мактаб ва мактаб-интер-
натлар ташкил этилди.

Мамлакатимизда аграр соҳани ислоҳ қилиш, унга бо-
зор механизмлари ва замонавий технологияларни жорий 
этиш борасида изчил чора-тадбирлар амалга ошири-
лиши натижасида бу соҳага “кластер” тизими жорий 
қилинди. Бугунги кунда вилоятда пахта-тўқимачилик 
йўналишида 10 та, мева-сабзавотчилик бўйича 13 та 
ва бошқа йўналишларда 21 та кластер фаолият кўрсат-
моқда. Уларга 164,4 минг гектар ер майдони бириктириб 
берилди. 

Бу ишлар самарасида ўтган йил аҳоли жон бо-
шига тўғри келган қишлоқ хўжалик маҳсулотлари 
ҳажми 8,9 миллион сўмни ташкил этиб, 2017 йилга 
нисбатан 2,7 миллион сўмга кўпайди. Яъни, 2020 
йилда 33,6 триллион сўмлик қишлоқ хўжалиги маҳ-
сулотлари ишлаб чиқарилди. 

Вилоятимиз иқтисодиётида туризмнинг улуши ҳам 
ўсиб бормоқда. Давлатимиз раҳбари ташаббуси билан 
Самарқанд эшкак эшиш канали атрофида 212 гектар 
майдонда туристик марказ қурилмоқда. Замонавий меҳ-
монхоналар, анжуман саройи ва бошқа объектларни ўз 
ичига олган ушбу кўркам маскан келгуси йилда фойда-
ланишга топширилади. 

Зиёрат туризмини ривожлантириш, мавжуд имко-
ниятлардан самарали фойдаланиш мақсадида Имом 
Бухорий мажмуасида реконструкция ишлари амалга 
оширилмоқда. 

Самарқанд халқаро аэропортининг реконструк-
ция қилиниши ҳам вилоятимизда туризмни ривож-
лантиришга хизмат қилади. Жорий йилда янгидан 
фойдаланишга топшириладиган мазкур аэропорт 
орқали кунига 40 тагача қатновни амалга ошириш 
имконияти яратилади. 

Бугунги кунда вилоятимизда бир вақтнинг ўзида 

11 минг 500 нафардан ортиқ меҳмонни қабул қилиш 
имкониятига эга 412 та меҳмонхона, хостел, меҳмон 
уйлари мавжуд.

Пандемия жараёнида ҳам давлатимизнинг қўл-
лаб-қувватлаши туфайли йирик корхоналар фаолия-
ти тўхтамади. Аксинча, янги иш ўринлари яратилди. 
Кичик бизнес (юридик) субъектлари сони қарийб 40 
мингтага етди ва охирги беш йил ичида 29 мингта-
га кўпайди. Якка тартибдаги тадбиркорлар сони 33 
мингдан ошди.

Ўтган давр мобайнида, айниқса, кейинги беш 
йилда 26 414 та хонадондан иборат 478 та кўп 
қаватли уйлар қурилиб фойдаланишга топширилган 
бўлса, жорий йилнинг ўзида 7994 хонадонли 150 та 
кўп қаватли уй фойдаланишга топширилмоқда.

– Мустақиллик байрами моҳиятига тўхталар 
эканмиз, давлатимиз раҳбарининг “Янги Ўзбекис-
тон” газетаси бош муҳаррири саволларига жа-
вобларидаги фикрларини қайд этмоқ лозим, – деди 
вилоят ҳокими ўз табрик сўзида. – Президентимиз 
мустақиллик моҳияти, бугунги ислоҳотлар мазмуни-
ни англашда оқилона таҳлил ва хулосалар берди. 
Тан олайлик, биз Янги Ўзбекистон қураётганимизни 
гоҳида англашга ҳам улгурмай қоляпмиз. Келинг, 
бир одилона ўйлаб кўринг, ўзгаришлар, янгиланиш-
лар кириб бормаган соҳа қолдими бизда? Кечагина 
маиший муаммо ва рўзғор тебратишга ёрдам сўраган 
аҳоли бугун ўз бизнесини йўлга қўйишга, қўшма 
корхона очишга бел боғлаган. Фарзандларимизнинг 
уч нафардан бир нафари олий таълим муассасалари-
га кириш имкониятига эга бўлди. Бу – мустақиллик 
берган имкониятлар, шиддатли тус олган ислоҳотлар 
самараси, ўттиз йилда эришган натижаларимиз. 

Ўттиз йилни инсон умрига қиёсласак, айни навқи-
рон, куч-қудратга тўлган палла. Жонажон Ўзбеки-
стонимиз ҳам бугун ана шундай навқирон, ўз куч ва 
имкониятларини намоён этиш чоғида. Бу вазифани 
шу юртда яшаётган сизу биз, муқаддас Ватанимизнинг 
кўп миллатли халқи биргаликда амалга оширамиз.

Маросимда вилоятимиз ва пойтахтдан келган 
маданият ва санъат намоёндалари, ёш ижрочилар 
иштирокида байрам дастури намойиш этилди.

Вилоят ҳокими ўринбосари, маҳалла ва оилани 
қўллаб-қувватлаш бошқармаси бошлиғи Асқар Ума-
ров Жумагул момонинг уйига бориб, табаррук она-
хонга Президентимиз номидан «Шуҳрат» медалини 
топширди. Кекса авлод вакиллари давлатимизнинг 
доимий эътиборида эканлигини таъкидлади.

Тўрт фарзандни вояга етказиб, 9 невара, 15 
эвара, 28 чевара қўршовида яшаётган момо қўли-

ни дуога очиб, мустақиллигимиз абадий бўлиши, 
юртимиз тинч ва халқимиз фаровон яшашини ният 
қилди.

Меҳмонларга бугунги дориламон кунларнинг 
қадрига етиб яшаш лозимлигини айтар экан, уруш 
йиллари қийинчиликлари, колхозда, қишлоқ ка-
салхонасида ишчи бўлиб ишлаган йиллари ҳақида 
сўзлаб берди.

Президентимизнинг жорий йил 
25 августдаги “Ўзбекистон Респу-
бликаси мустақиллигининг ўттиз 
йиллиги муносабати билан дав-
лат хизматчилари ҳамда ишлаб 
чиқариш ва ижтимоий-иқтисодий 
соҳалар ходимларидан бир гу-
руҳини мукофотлаш тўғрисида”ги 
фармонига кўра, Пахтачи тумани 
Қарнабота қишлоғида яшов-
чи, 105 ёшли Жумагул Сайидова 
“Шуҳрат” медали билан тақдир-
ланган эди.

Мукофот шижоатимни оширди
Бир неча йил олдин болаликдаги хасталик сабаб ши-
фокорлар икки оёғимни ҳам кесишга мажбур бўлганди. 
Оёқларимдан ажралгач, бир муддат ногиронлик ара-
вачасида ўтирдим. Аммо бир умр ҳаракатсиз ўтиришни 
тасаввур қилолмадим. Оёқларим бўлмаса ҳам қўлларим 
борку, дея ўзимда жасорат топиб уй юмушларини бажара 
бошладим. Бугун рўзғор ишларининг барчасини ўзим ба-
жара оламан. Сигир соғаман, уй тозалаймай, хамир ёйиб, 
турли мазали таомлар, салатлар тайёрлайман. Шунингдек, 
тикувчилик касби ортидан пул топаман. Бешик анжомла-
ри, кўрпа-тўшак, болалар кийимлари тикаман. Маҳалла 
қизларига тикувчиликдан сабоқ бераман. Жумагул момо шуҳрат қозонди

ЯНГИ ЎЗБЕКИСТОНДА ЭРКИН ВА 
ФАРОВОН ЯШАЙЛИК!

Жаннатмакон юртимиз Ўзбекистон суверен, мустақил давлат сифатида дунё харита-
сидан жой олганига 30 йил тўлди. Бу сана жонажон Ватанимизда яшаётган ҳар бир 
инсон учун тарихий кун, унутилмас байрам. Зеро, ўтган ўттиз йилнинг ҳар бир куни, 
ҳар бир лаҳзаси озод ва обод ватан, эркин ва фаровон  ҳаёт пойдеворини қуриш, уни 
мустаҳкамлашга хизмат қилди.

Байрам муносабати билан Самарқанд шаҳридаги “Садаф” базмгоҳига 
турли соҳаларда кўп йиллар меҳнат қилган вилоят фаоллари таклиф этилиб, 
улар учун байрам дастурхони ёзилди. 

Тадбирда вилоят ҳокими Эркинжон Турдимов барчани энг улуғ, энг азиз 
байрам билан табриклаб, Шавкат Мирзиёев раҳбарлигида давлат ва жамият 
ҳаётининг барча жабҳаларида амалга оширилаётган кенг кўламли ислоҳот-
лар натижаларига тўхталди. 

Бир пиёла чой устида кечган суҳбатда ёши улуғ отахон ва онахонлар ўт-
миш ҳақидаги хотиралари ва бугундан шукроналарини изҳор этдилар. 

ФИДОКОРОНА МЕҲНАТ ҚАДР ТОПАДИ

Жумладан, Самарқанд 
давлат университети ту-
зилмасидаги вилоят Қа-
тағон қурбонлари хотираси 
музейида учрашув ўтка-
зилди. Унда вилоятимиздан 
қатағон қилинган ватанпар-
вар, маърифатпарварлар-
нинг фарзандлари, набира-
лари, қариндош- уруғлари, 
тарихчи олимлар, ёш 
тадқиқотчилар, ижодкорлар 
иштирок этди.

Таъкидландики, музей 
ташкил этилгандан буён 

қисқа давр ичида вилояти-
мизда 4153 нафар қатағон 
қурбонлари аниқланиб, 
“Ўзбекистон” нашриёти томо-
нидан нашр этиладиган “Хо-
тира китоби”нинг 1-жилдига 
киритилди. Ҳали бу борада 
жамоатчилик билан ҳамкор-
ликда изланишлар давом эт-
моқда. Зарафшон воҳасидан 
қатағон қилинган ота-бобо-
ларимизнинг табаррук ном-
ларини тиклаш, улар ҳақи-
даги нодир ҳужжатларни, 
тарихий манбаларни излаб 

топиш борасида амалга оши-
рилаётган ишларда Вазирлар 
Маҳкамаси томонидан жорий 
йил 9 июнда қабул қилинган 
“Ўзбекистон Респуб ликаси 
Вазирлар Маҳкамаси ҳузу-
ридаги Қатағон қурбонлари 
хотираси давлат музейи ва 
ҳудудлардаги олий таълим 
муассасалари тузилмаси-
даги Қатағон қурбонлари 
хотираси музейлари ҳамда 
“Шаҳидлар хотираси” жамоат 
фондини қўллаб-қувватлаш 
тўғрисида”ги қарори қўл 
келаётир.

Шаҳризод ШОДИЕВ,
СамДУ тузилмасидаги

Қатағон қурбонлари 
хотираси вилоят музейи 

ходими.

Вилоят ҳокимининг ўтган ҳафта 
ташкил этилган сайёр қабулларидан 
шундай хулоса қилиш мумкин. Халқ 
билан мулоқотни доимий амалга 
ошириб келаётган Э.Турдимов ишти-
рокидаги сайёр қабуллар ҳафта да-
вомида уч ҳудудда ташкил этилди.

Самарқанд шаҳридаги “Ватанпарвар” маҳал-
ласидаги қабулда вилоятнинг тўртта сектори 
раҳбари, ҳоким ўринбосарлари, бошқарма бош-
лиқлари ҳамда бошқа мутасадди ташкилотлар 
масъуллари иштирок этди.

Сайёр қабулга келган ҳар бир фуқаронинг 
мурожаати диққат билан тингланиб, оғриқли 
масалаларни ҳал этиш чоралари кўрилди. Ми-
сол учун, вилоятда спортнинг армрестлинг тури 
билан 10 мингдан зиёд ўғил-қизлар шуғуллана-
ди. Бироқ уларни халқаро мусобақаларга олиб 
чиқиш, бу борада молиявий қўллаб-қувватлаш-
ни кўнгилдагидек, деб бўлмайди. Ҳолат билан 
яқиндан танишган вилоят ҳокими мурожаат 
ечими юзасидан мутасаддиларга зарур топши-
риқлар берди.

Қайд этиш лозимки, билдирилган мурожа-
атларнинг аксарияти уй-жой, ишга жойлашиш, 
банкдан кредит олиш, йўлларни таъмирлаш, 
таълим соҳасидаги муаммолар билан боғлиқ 
бўлди. Паст Дарғом тумани Зангибойи маҳал-
ласида яшовчи Нурмамат Худойқуловнинг 
мурожаати бунга яққол мисол бўла олади. 
Н.Ҳудойқуловнинг айтишича, у давлат-хусусий 
шериклик асосида 100 ўринга мўлжалланган 
мактабгача таълим муассасаси бунёд этган. 
Аммо яқин кунларда фойдаланишга топширила-
диган муассасага олиб борадиган йўл таъмир-
талаб аҳволда.

Самарқанд шаҳри Дўстлик маҳалласида 
истиқомат қилувчи бир гуруҳ фуқаролар ички 
йўлларни таъмирлаш билан бирга оқова тармоқ 
йўқлиги, борлари ҳам талабга жавоб бермасли-
ги ҳақида мурожаат қилди.

Сайёр қабул давомида фуқароларга давлат 

хизматлари ҳам кўрсатилиб, корхона ва ташки-
лотлардаги бўш иш ўринлари ярмаркаси таш-
кил этилганлиги алоҳида аҳамиятга эга бўлди.

Умуман, вилоят ҳокимининг сайёр қабули 
фуқаролар ҳамда ҳокимлик вакиллари ўр-
тасидаги мулоқотнинг қулай шакли. Негаки, 
ҳамма ҳам, ҳар доим ҳам ўзини ўйлантираётган 
ёки қийнаб келаётган масала бўйича тегишли 
мутасаддилар билан учрашолмаслиги мумкин. 
Шу жиҳатдан, нафақат бир йўналиш, балки бир 
нечта мурожаати юзасидан мутахассислардан 
жавоб олиш имконига эга бўлади.

Вилоят ҳокимининг Пайариқ туманида-
ги сайёр қабули ҳам кўпчиликка ана шундай 
қулайлик тақдим этди. Қабул давомида қўшни 
Иштихон, Қўшработ ва Жомбой туманларидан 
ҳам мурожаатчилар келди.

6,5 соатлик қабул давомида 612 нафар 
фуқаронинг мингдан ортиқ масаласи кўриб 

чиқилди. Шу куни мурожаатларнинг айримлари 
жойида рад этилган бўлса, қолганлари назорат-
га олиниб белгиланган муддат ичида масъуллар 
томонидан ижро этиладиган бўлди.

Дарвоқе, сайёр қабулдаги мурожаатлардан 
келиб чиқиб, Пайариқ туманида электр энерги-
яси етказиб бериш, ичимлик суви тармоқлари 
ҳамда ички йўлларни таъмирлаш бўйича дастур 
ишлаб чиқиладиган бўлди.

Иштихон туманининг тоғли ҳудудлари 
аҳолиси учун ўтказилган сайёр қабулда ҳам 
фуқароларни ўйлантириб келаётган кўплаб 
масалаларга ечим топилди.

Сайёр қабулда Бешбола, Оқтош, Гўзалкент, 
Қўлота, Хонжиғали, Жарқўрғон, Чумчуқли 
сингари қишлоқларни боғловчи ички йўллар, 
кўприклар ҳамда мавжуд электр тармоқлари 
таъмирталаб аҳволда эканлиги, таълим ва тиб-
биёт муассасаларининг моддий-техник базаси 
ночорлиги юзасидан мурожаатлар бўлди.

Аксарият масалалар юзасидан шу кун-
нинг ўзида амалий ишлар бошлаб юборил-
ди. Масалан, Зарбанд қишлоқ шифокорлик 
пункти ҳамда 88-умумий ўрта таълим макта-
бига олиб борувчи йўлнинг таъмирталаблиги 
кўп йиллардан буён ҳудуд аҳолисини қийнаб 

келарди. Мурожаат асосида шу куни махсус 
техникалар ёрдамида ички йўл текисланиб, 
тош тўкилди, 435 метр қисмига асфальт ётқи-
зилмоқда.

Зарбанд ва Бешбола маҳаллалари аҳоли-
си учун суюлтирилган газ баллонлари, 2 та 
трансформатор ва электр таянч устунлари олиб 
келиниб, ўрнатиш бошланди.

Қабул доирасида вилоят соғлиқни сақлаш 
бошқармаси томонидан Зарбанд қишлоқ шифо-
корлик пунктида ҳудуд аҳолиси учун чуқур-
лаштирилган тиббий кўрик ташкил қилинди. 
Саломатлиги билан боғлиқ муаммоси борлар, 
кексалар, ногирон кишиларга мутахассислар 
томонидан маслаҳатлар берилиб, зарур тиб-
бий-ижтимоий ёрдам кўрсатилди.

Сайёр қабул давомида фуқароларнинг банк-
дан кредит олиш, тадбиркорликни ривожлан-
тириш, бандликни таъминлаш, фарзандини 
мактабгача таълим ташкилотига жойлаштириш, 
транспорт хизматини ташкил этиш каби қатор 
мурожаатлари ҳам ўрганилди. Ҳар бир мурожа-
ат ижроси юзасидан масъулларга аниқ топши-
риқ ва кўрсатмалар берилди.

Сулаймон МАРДИЕВ 
тайёрлади.

Муаммога ўрин йўқ, ҳар 
бир масаланинг ечими бор

«««  31 август – Қатағон қурбонлари хотирасини ёд этиш куни »»»

2001 йилдан буён мамлакатимизда 31 август – 
Қатағон қурбонлари хотирасини ёд этиш куни 
сифатида кенг нишонланади. Вилоятимизда ҳам 
ушбу сана муносабати билан қатор тадбирлар 
ўтказилмоқда.

Қатағон қурбонлари 
ҳақидаги тарихий 
манбалар ўрганиляпти

Деярли барча 
тадбиркорларнинг 
хаёлида бир савол бор 
эди: Президент билан 
бевосита мулоқотда 
бўлсам қайси муаммони, 
қандай тартибда берса-
му бу орқали тизимли 
муаммо бартараф этилса 
ва республикамиздаги 
тадбиркорлик муҳити 
янада яхшиланса? 

“Ўзбекистон” халқаро анжуманлар саройида 
ўтказилган учрашувда Президентимиз бизга қарата 
“Тадбиркор дўстларим” деганда шу фаолият билан 
шуғулланаётганимдан фахрландим. Учрашувга де-
ярли барча тадбиркорлар ўз фикр-мулоҳазаларини 
ва айтмоқчи бўлган муаммоларини қоғозга тушириб 
келган эди. Лекин Президентимизнинг маърузалари 
давомида тадбиркорлар бирин-кетин муаммоларини 
ўчиришни бошлашди. Чунки деярли барча муаммо-
лар ва уларнинг ечимини ўзлари белгилаб берди-
лар. Бу енгилликлар ва имтиёзлар бир соҳа эмас, 
балки барча тадбиркорлар учун берилди.

Учрашувда 20 кун ичида Республика тад-
биркорларидан 15700 та муаммо ва таклифлар 
тушганлиги ва учрашувгача 82 фоиз муаммо 
ечим топгани айтилди. Бу муаммоларни ечимини 
топишда Президентимиз 7 та асосий йўналишни 
белгилаб бердилар ва ҳар бири бўйича мутасад-
диларга алоҳида топшириқлар берилди. Банк ва 
солиқ соҳасида, ер ажратиш масаласида, ташқи 
иқтисодий фаолият соҳаларида қатор йиллар 
давомида ечимини кутган масалалар бир кунда 
деярли тўлиқ ҳал бўлди.

Барчамизни қувонтирган масала 20 августни 
республикамизда “Тадбиркорлар куни”, деб эълон 
қилингани бўлди. Барча касб эгаларининг байрам 
кунлари мавжуд эди, аммо тадбиркорлар куни йўқ 
эди. Тадбиркорлар кунининг белгиланиши бизни 
руҳлантириб, шижоатимизни оширди. 

Нарзиқул ХОЛИҚОВ, 
тадбиркор. 

«««  Муносабат  »»»

Энди тадбиркорлар 
куни бўлади

Президентнинг тадбиркорлар билан 
очиқ мулоқотида марказий студиядан 
иштирок этдим. Бу форматдаги учрашув 
республикамиз тарихида илк бора таш-
кил этилгани боис, бу учрашувга ҳукумат 
аъзолари сингари барча тадбиркорлар 
ҳам пухта тайёргарлик кўришди. 

Бундан 30 йил аввал 
қишлоғимизда бир киши-
дагина “Москвич” авто-
машинаси бўларди. Биз, 
болалар уни Навкатнинг 
энг бой одами дердик 
(қўшниларимиз орасида 
ундан ҳам бойлар кўпли-
гини кейинчалик катта 
бўлганимизда билганмиз). 

Бойларнинг орасида машина-
си бор амаки энг оқибатлиси эди. 
Тўйларда келин-куёвнинг “ЗАГС”и, 
жаноза бўлса хабарчи вазифасида 
хизмат қиларди.

Шу “Москвич” қўни-қўшнилар 
учун “тез ёрдам” машинаси ҳам 
эди. Эсимизни таниб қишлоқдан 
туман марказига чиқмагунимизча, 
эрта тонгда ва кеч пайти бир марта 
келиб кетадиган сариқ автобус ва 
тўй бўлса қудаларни олиб келади-
ган “бортовой” машинадан бошқа 
техникани кўрмаганмиз. 

Машинаси бор “бой бува” 
туман марказидаги қайсидир бир 
нуфузли ташкилотда ишларди. 
Унинг болаларига мазза эди. 
Сабаби, отасининг машинаси-

да биз учун орзу бўлган боғчага 
қатнарди. Уларнинг айтишларича, 
боғча - чиройли гулзорлари, ўйин 
майдончалари, турли арғимчоқла-
ри, чўмилиш ҳавзаси ва бошқа 
кўпгина қулайликларга эга дам 
олиш маскани, “ясли опа”си эса 
туш пайтида ухлатишини ҳисобга 
олмаганда жуда меҳрибон, ширин-
сўз, ақлли, дунёдаги энг билимдон 
аёл экан. Биз у ерга пиёда бўлса 
ҳам боришни роса истардик. Аммо 
уйимиздан 10 километр узоқ масо-
фада жойлашгани учун катталар 
рухсат беришмасди. 

Боғчага бормаган болаларга 
қўй-қўзилар ичиши учун сув тўл-
дирилган лаган - чўмилиш ҳавза-
си, сигир арқонининг икки учини 
дарахт шохига боғлаб ясалган 
қўлбола ҳалинчак энг зўр арғим-
чоқ ҳисобланарди.

Қишлоқда 2 та мактаб бор эди. 
Иккаласи ҳам пахсадеворли би-
ноларда фаолият кўрсатарди. Шу 

мактаблардан бирида бор имко-
ниятлардан фойдаланиб таълим 
олдик. 

Мамлакатимиз мустақилликка 
эришгач, қишлоғимизда ижобий 
ўзгаришлар рўй бера бошлади. 
Мактаблар янгиланди, шароитлар 
яратилди, асосийси, аҳолининг 
турмуш фаровонлиги яхшиланди.

Бугунги кунда қишлоқда ҳам 
шаҳардагидан қолишмайдиган 
замонавий бинолар қад кўтарган. 
Деярли ҳар икки ҳовлида авто-
мобиль. Тўғри, шу пайтгача ҳам 
қишлоғимизда давлат мактабгача 

таълим ташкилоти очилмаган, 
аммо 3 та оилавий боғча фаолият 
бошлади. Ота-оналар фарзандла-
рини туман марказидаги боғчалар-
га ҳам беришга имконият етарли. 
Транспорт масаласида умуман 
муаммо йўқ. Остона ҳатлаб кўчага 
чиқсангиз машина тайёр.

Бундай қулайликлардан 
фойдаланишни ҳамманинг ҳам 
чўнтаги кўтармайди. Лекин ҳар 
бир ота-она боласининг боғчада 
тарбияланишини истайди. Яқинда 
кўпчиликни қийнаб келаётган ана 
шу масалага ҳам ечим топилди. 
Қўшни маҳалладаги замонавий 
мактабгача таълим ташкилотига 
“Aqlvoy” номли замонавий автобус 
берилди. У энди қишлоғимиздаги 
3 ёшдан 7 ёшгача бўлган, боғчага 
қатнамайдиган болаларни йиғиб, 
уларга қирлар орасида барпо этил-
ган ўйин майдончаси ёнида мобил 
боғча хизматини кўрсатади. 

Дилноза ҲАСАНОВА.

Болалигимизда боғчага 
“бой бува”нинг болалари борарди

Унга кўра, республикамиз бўйича 
қилмишига чин кўнгилдан пушаймон 
бўлган ва тузалиш йўлига қатъий ўтган 
215 маҳкум афв этилди. Уларнинг 21 
нафари Самарқанддан.

Афв этилганларнинг 1 нафарининг 
жазоси ахлоқ тузатиш ишлари жазоси-
га алмаштирилди, 20 нафари жазони 
ўташдан муддатидан илгари шартли 
озод қилинди. 

Бошқача айтганда, 21 нафар маҳкум 
жазо муассасасидан чиқиб, оила-
си бағрига қайтди. Бу шахсларнинг 
ижтимоий ҳаётга мослашиши, фойдали 
меҳнат билан шуғулланиши, соғлом 
турмуш тарзини йўлга қўйиб, жамиятда 
муносиб ўрин топишида уларга кўмак 
бериш бўйича зарур ишлар тизимли 
равишда олиб борилади.

Нодир КАРИМОВ,
вилоят ИИБ пробация бўлими 

катта инспектори, майор.

Нуфузли тадбиркорлик шаклида 
ишлайман. Раҳбаримиз ишби-
лармон, талабчан, ходимлар-
нинг меҳнат интизомига қатъий 
риоя қилишларини талаб қила-
ди. Шунинг учун фаолиятимиз 
ички меҳнат тартиби қоидалари 
асосида амалга оширилади. 
Ишни соат 9:00 дан бошлаймиз, 
тугаши соат 18:00 да. Тушлик 
учун 13:00 дан 14:00 гача вақт 
ажратилган. Иш ҳафтаси да-
вомийлиги 5 кун - душанбадан 
жумагача. Шанба, якшанба кун-
лари дам оламиз.

Бундай тартиб-таомилларнинг ўрнатил-
гани яхши, албатта. Чунки интизом инсонни 
тарбиялайди, хизмат вазифасини ижро этиш-
га нисбатан масъулиятни оширади, ишга, жа-
моага бўлган ҳурматни кучайтиради, меҳнат  
унумдорлигини яхшилайди.

Аммо тартиб қурғур шундайки, турмуш-
нинг айрим муаммолари ечими меҳнат инти-
зомини бузишни тақозо этади ёки раҳбардан 
иш вақтида жавоб сўраб, юмушингни битка-
зиб келиш лозим бўлади.

Инсон ҳаёти билан боғлиқ бўлган шун-
дай масалалар борки, уларнинг ечими билан 
шуғулланадиган муассаса ва ташкилотлар 
ҳам айнан бизнинг корхонамиз тартибида 
ишлайди. Раҳбардан жавоб сўраш эса ўта 
мураккаб иш. 

Аввало айтмоқчиман, бутун меҳнат фао-
лиятим давомида шахсий масалалар бўйича 
ишдан жавоб сўрашдан тийилганман. Зеро, 
менинг ҳаётим ёки оиламнинг ташвиши 
билан боғлиқ масалалар давлат ва жамият 

ишига таъсир қилмаслиги шарт.
Яқинда давлат солиқ инспекциясидан 

қўнғироқ қилиб, ер ва мулк солиғини тўлама-
ганлигимни айтишди.

- Бўлиши мумкин эмас, - дедим солиқ 
хизмати ходимига. - Мен бир умр солиқларни 
муддатида тўлашга одатланганман. 

Шунда солиқ инспециясига бориб, 
аниқлик киритиб олишимни талаб қилишди: 
“Душанбадан жумагача соат 9:00 дан 18:00 
гача ишлаймиз. Бизга туман ер кадастри 
хизматидан шундай маълумот берган. Бориб 
ойдинлик киритиб олинг”.

Туман ер кадастри бўлимига телефон 
қилдим. Уларнинг ҳам тартиби бизнинг иш 
давримизга тўғри келар экан.

Яқинда ходимларимиздан бири набиралик 
бўлди. Шанба куни ўғли билан бирга туман 
ФҲДЁ бўлимига набираси учун туғилганлик 
тўғрисидаги гувоҳнома олгани борибди. 
Фуқаролик ҳолатлари далолатномаларини 
ёзиш бўлими эса шанба куни ишламас экан. 
100 чақиримлик масофага бориб, овора 
бўлиб қайтиб келишди. Келини туғруқхонада 
душанба кунигача, яъни болага гувоҳнома 
олгунича қолиб кетди.

Бир пайтлар ФҲДЁ бўлимлари ходимлари 
шанба куни ишлаб, якшанба-душанба кунла-
ри дам оларди. Бундай иш тартиби бекорга 
ўрнатилмаган эди. Халқимиз фарзандлари-
нинг никоҳ тўйларини шанба кунлари ташкил 
қилиб, келин-куёв ФҲДЁ бўлимида никоҳла-

рини бемалол қайд этардилар.
Адлия вазирлиги ҳузуридаги Давлат 

хизматлари агентлиги ва унинг жойларда-
ги марказлари фаолияти йўлга қўйилгани 
яхши. Аммо агентликнинг шаҳар ва туман 
марказлари ҳам ҳафтанинг душанба-жума 
кунлари соат 9:00 дан 18:00 гача ишлайди. 
Доимий фаолиятда бўлган фуқароларнинг 
иш вақтида Давлат хизматлари марказларига 
бориб, ўз муаммоларини ҳал қилиб келишла-
ри қийин-да!

Вилоятимизда фаолият юритаётган корхо-
на, муассаса ва ташкилотларнинг иш тартиби 
деярли бир хил. Уларга мурожаат қилувчи 
фуқаролар эса минглаб топилади. Ишлаётган 
ходимлар ҳам ўзларининг ҳаётий муаммо-
ларини ечиши керак. Хўш, бу юмушларига 
улар қачон, қандай қилиб ва қайси пайт вақт 
ажрата олади?

Балки, ходимларнинг, умуман, аҳолининг 
иши кўп тушадиган корхона, муассаса ва 
ташкилотларнинг иш тартибини ҳаёт тақозо-
сига мақбуллаштириш лозимдир. Масалани 
халқ депутатлари вилоят Кенгаши муҳока-
ма қилиб, бирон-бир яхши тўхтамга келар. 
Баъзи муассасаларнинг иш тартиби аҳоли 
талаб-истакларини, имконият ва шароитла-
рини инобатга олган ҳолда ўзгартирилса, 
айни муддао бўларди.

Йўлдош СУЮНОВ,
меҳнат фахрийси, 

ҳуқуқшунос.

Президент Шавкат Мирзиёев 
мамлакатимиз мустақиллиги-
нинг 30 йиллиги арафасида 
«Жазо муддатини ўтаётган, 
қилмишига чин кўнгилдан 
пушаймон бўлган ва тузалиш 
йўлига қатъий ўтган бир гуруҳ 
шахсларни афв этиш тўғриси-
да"ги фармонни имзолади.

Самарқандлик 
нафар маҳкум 
афв этилди21 

«««  Кенгашга таклиф бор  »»»

Айрим идораларнинг иш 
тартибини мақбуллаштириш керак

Давлат хавфсизлиги хизматлари чегара қўшинларига қарашли 9224-ҳар-
бий қисмда хизмат олиб бораётган 24 нафар ҳарбий хизматчиларга лойиҳа 
қиймати 4,2 миллиард сўм бўлган 24 та хонадондан иборат кўп қаватли уй-
жой фойдаланишга топширилди.

Шу муносабат билан ташкил этилган тадбирда вилоят ҳокими Э.Турдимов, 
вилоят прокурори Р.Машарипов, вилоят ички ишлар бошқармаси бошлиғи 
Ш.Раҳмоновлар иштирок этди.

Раҳбарлар чегарачиларимизни мустақиллигимизнинг 30 йиллиги билан 
табриклаб, янги уй-жойларнинг калитларини топширди ҳамда ушбу уй-жой-
ларнинг қурилиш ишларида ташаббускорлик кўрсатган қурувчиларни эсдалик 
совғалар билан тақдирлади.

Ургут тумани ҳокимлиги ахборот хизмати.

Чегарачиларга янги уй берилди

САМАРŠАНД ВИЛОЯТИ АВТОМОБИЛЬ ЙЎЛЛАРИ 
ЌУДУДИЙ БОШ БОШŠАРМАСИ

ҲАМДА ЖОМБОЙ, ҚЎШРАБОТ ВА НУРОБОД 
ТУМАН ЙЎЛЛАРДАН ФОЙДАЛАНИШ УНИТАР 

КОРХОНАЛАРИ ЖАМОАЛАРИ

вилоятимиз 
аҳли ва меҳмонларини 
мустақиллигимизнинг 
30 йиллиги
билан табриклайди.

Йўлингиз оқ, 
сафарингиз бехатар бўлсин!

ДАЪВОЛАР БЎЛСА...
Ургут туманидаги «ISPANZA SAVDO” 

масъулияти чекланган жамияти (СТИР: 
200784261) ўз устав фондини 213 944 
000 (икки юз ўн уч миллион тўққиз юз 
қирқ тўрт минг) сўмдан 209 544 000 
(икки юз тўққиз миллион беш юз қирқ 
тўрт минг) сўмга камайтирмоқда.

Шу муносабат билан унга билдири-
ладиган барча даъволар газетада эълон 
чоп этилгач, бир ой давомида қабул қи-
линади.

Манзил: Ургут тумани Тошариқ 
маҳалласи.

* * *
Самарқанд шаҳрида хусусий амалиёт 

билан шуғулланувчи нотариус Бахра-
мова Феруза Заировна нотариал идо-
расида марҳум Салямова Бахора Ман-
суровнага (2020 йил 3 ноябрда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Бахрамова Феруза За-
ировна нотариал идорасига мурожаат 
этишларини сўраймиз.

Манзил: Самарқанд шаҳри Амир 
Темур кўчаси, 108-уй.

* * *
Самарқанд туманида хусусий ама-

лиёт билан шуғулланувчи нотариус 
Аҳтамов Эркинжон Толибжонович но-
тариал идорасида марҳум Ишанкулова 
Гулчехрага (2020 йил 5 сентябрда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Аҳтамов Эркинжон 
Толибжонович нотариал идорасига му-
рожаат этишларини сўраймиз.

Манзил: Самарқанд тумани Ан-
дижони маҳалласи.

* * *
Оқдарё туманида хусусий амалиёт 

билан шуғулланувчи нотариус Садул-
лаев Жамшидхон Сафохонович нота-
риал идорасида марҳум Холиқулов Рў-
зиқулга (2021 йил 20 августда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Садуллаев Жамшид-
хон Сафохонович нотариал идорасига 
мурожаат этишларини сўраймиз.

Манзил: Оқдарё тумани Ло-
йиш шаҳарчаси Амир Темур кўча-
си. 

* * *
Пайариқ туманида хусусий амалиёт 

билан шуғулланувчи нотариус Ортиқбо-
ев Азиз Азаматович нотариал идорасида 
марҳум Элманов Абдулакимга (2016 йил 
30 майда вафот этган) тегишли мол-
мулк учун мерос иши  очилган. Шу муно-
сабат билан мерос хўрларнинг Ортиқбо-
ев Азиз Азаматович нотариал идорасига 
мурожаат этишларини сўраймиз.

Манзил: Пайариқ тумани Челак 
шаҳарчаси Истиқлол кўчаси, 73-уй.

* * *
Пайариқ туманида хусусий амалиёт 

билан шуғулланувчи нотариус Ортиқбо-
ев Азиз Азаматович нотариал идорасида 
марҳум Камалов Равилга (2021 йил 26 

августда вафот этган) тегишли мол-мулк 
учун мерос иши  очилган. Шу муносабат 
билан меросхўрларнинг Ортиқбоев Азиз 
Азаматович нотариал идорасига муро-
жаат этишларини сўраймиз.

Манзил: Пайариқ тумани Челак 
шаҳарчаси Истиқлол кўчаси, 73-уй.

* * *
Самарқанд туманида хусусий ама-

лиёт билан шуғулланувчи нотариус 
Аҳтамов Эркинжон Толибжонович но-
тариал идорасида марҳум Илалов Илгиз 
Низамовичга (2020 йил 15 июлда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Аҳтамов Эркинжон 
Толибжонович нотариал идорасига му-
рожаат этишларини сўраймиз.

Манзил: Самарқанд тумани Ан-
дижони маҳалласи.

* * *
Оқдарё туманида хусусий амалиёт 

билан шуғулланувчи нотариус Садулла-
ев Жамшидхон Сафохонович нотариал 
идорасида марҳум Косимов Музробга 
(1993 йил 16 декабрда вафот этган) 
тегишли мол-мулк учун мерос иши очил-
моқда. Шу муносабат билан меросхўр-
ларнинг Садуллаев Жамшидхон Сафо-
хонович нотариал идорасига мурожаат 
этишларини сўраймиз.

Манзил: Оқдарё тумани Ло-
йиш шаҳарчаси Амир Темур кўча-
си. 

* * *
Булунғур туманида хусусий амалиёт 

билан шуғулланувчи нотариус Абду-
раҳмонов Элёр Жамшидович нотариал 
идорасида марҳум Якубов Шавкат Бер-
дикуловичга (2021 йил 1 июнда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Абдураҳмонов Элёр 
Жамшидович нотариал идорасига му-
рожаат этишларини сўраймиз.

Манзил: Булунғур шаҳри Мус -
т ақиллик майдони.

* * *
Самарқанд шаҳрида хусусий ама-

лиёт билан шуғулланувчи нотариус 
Алиева Лола Заировна нотариал идо-
расида марҳум Шатилов Валерий Алек-
сеевичга (2021 йил 1 августда вафот 
этган) тегишли мол-мулк учун мерос 
иши очилмоқда. Шу муносабат билан 
меросхўрларнинг Алиева Лола Заировна 
нотариал идорасига мурожаат этишла-
рини сўраймиз.

Манзил: Самарқанд шаҳри Мирзо 
Улуғбек кўчаси, 80-уй. 

* * *
БЕКОР ҚИЛИНАДИ

Булунғур туманидаги 2-умумий ўрта 
таълим мактабидан 2006 йилда Рахмо-
нова Зубайда Абдужалиловна номига 
берилган U № 1119059 рақамли ўрта 
маълумот тўғрисидаги шаҳодатнома 
йўқолганлиги сабабли бекор қилинади.       

* * *
Ургут туманидаги 118-умумий ўрта 

таълим мактабидан 2021 йилда Ма-

матқулов Аҳмаджон Фархотжон ўғли но-
мига берилган UМ № 0981916 рақамли 
умумий ўрта таълим тўғрисидаги шаҳо-
датнома йўқолганлиги сабабли бекор 
қилинади.

* * *
Самарқанд давлат чет тиллар инсти-

тути академик лицейидан 2020 йилда 
Рахматов Мухаммадризо Аминжонович 
номига берилган рўйхат рақами 307, L 
№ 0020071 рақамли диплом ва унинг 
иловаси йўқолганлиги сабабли бекор 
қилинади.

* * *
Самарқанд молия ва иқтисодиёт 

коллежидан 2001 йилда Хасанов Сиро-
жиддин Дусмаматович номига берилган 
рўйхат рақами 15586, № 447104 рақам-
ли диплом ва унинг иловаси йўқолган-
лиги сабабли бекор қилинади.

* * *
Пайариқ қишлоқ хўжалик касб-ҳунар 

коллежидан 2012 йилда Султонова Шох-
санам Олимжоновна номига берилган К 
№ 0172229 рақамли диплом ва унинг 
иловаси йўқолганлиги сабабли бекор 
қилинади.

* * *
Жиззах вилояти Ғаллаорол тиббиёт 

билим юртидан 1991 йилда Ҳакимова 
(ҳозирда Эргашова) Завра Маматкари-
мовна номига берилган рўйхат рақами 
30, № 374128 рақамли диплом йўқол-
ганлиги сабабли бекор қилинади.

* * *
Самарқанд қишлоқ хўжалик ин-

ститутидан 2015 йилда Саидалимов 
Рахматулло номига берилган рўйхат 
рақами 65162, В № 821020 рақамли 
диплом йўқолганлиги сабабли бекор 
қилинади.

* * *
Самарқанд шаҳридаги 9-ўрта мак-

табдан 1991 йилда Шукурова Фируза 
Хамидовна номига берилган А № 377052 
рақамли ўрта маълумот тўғрисидаги 
шаҳодатнома йўқолганлиги сабабли 
бекор қилинади.

* * *
Паст Дарғом туманидаги 54-умумий 

ўрта таълим мактабидан 2019 йилда 

Раббанакулов Шахзоджон Дилшоджон 
ўғли номига берилган UМ № 0279644 
рақамли умумий ўрта таълим тўғрисида-
ги аттестат йўқолганлиги сабабли бекор 
қилинади.

* * *
Сиёб педагогика коллежидан 2008 

йилда Эшонкулова (ҳозирда Турсун-
мурадова) Шохиста Эгамназаровна но-
мига берилган рўйхат рақами 207, К 
№ 0955429 рақамли диплом ва унинг 
иловаси йўқолганлиги сабабли бекор 
қилинади.

* * *
Самарқанд давлат арихетектура ва 

қурилиш  институти қошидаги «Регио-
нальный Испытательный Центр СамГА-
СИ» корхонасининг (СТИР: 202203784) 
думалоқ муҳри ва бурчак тамғаси йўқол-
ганлиги сабабли бекор қилинади.

* * *
Пайариқ туманидаги «SAN’ATJON 

SAMAT DALASI» фермер хўжалигининг 
(СТИР: 302300051) думалоқ муҳри ва 
бурчак тамғаси йўқолганлиги сабабли 
бекор қилинади.

* * *
Самарқанд вилоят ер тузиш ва кўч-

мас мулк кадастри давлат корхона-
сининг Самарқанд туман филиалидан 
«ZARAFSHON AGRO MEVA» фермер хў-
жалигига қарашли Самарқанд тумани 
Қорасув маҳалласида жойлашган авто-
трактор парки учун 2017 йил 2 мартда 
берилган 20 рақамли кадастр ҳужжатла-
ри тўплами йўқолганлиги сабабли бекор 
қилинади.

* * *
Самарқанд шаҳридаги 9-умумий 

ўрта таълим мактабидан 2010 йилда 
Абдуллаева Саодат Олимжоновна но-
мига берилган U № 4248955 рақамли 
умумий ўрта таълим тўғрисидаги шаҳо-
датнома йўқолганлиги сабабли бекор 
қилинади.

* * *
Тошкент иқтисодиёт университети-

дан 1992 йилда Махкамов Ғулом Аллае-
вич номига берилган № 453781 рақамли 
диплом ва унинг иловаси йўқолганлиги 
сабабли бекор қилинади.

REKLAMA, E’LONLAR, BILDIRISHLAR / Gazetamiz haftada ikki marta - chorhanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

ҚУТЛАЙМИЗ!
Азиз ҳамкасбимиз Хайруллаев

Тўйчи Ўринович!
Сизни таваллуд кунингиз, 60 ёшингиз 

билан табриклаймиз.
Тўйчи Ўринович узоқ йиллар суд-ҳуқуқ соҳа-

сида меҳнат қилди. Бугунги кунда адвокат сифа-
тида фуқаролар ҳақ-ҳуқуқларини ҳимоя қилиб, 
халқ ишончи, ҳурматига сазовор бўлиб келяпти. 
Меҳрибон ўғил-қизлар, неваралар қуршовида 
бахтли ҳаёт кечирмоқда. 

Азиз ҳамкасб сизга мустаҳкам соғлиқ, оила-
вий бахт тилаймиз. Адолат устуворлиги йўлидаги 
ишларингизда омад ёр бўлсин.

САМАРҚАНД ШАҲАР «САМАРҚАНД
ҚОНУНЧИЛАРИ» АДВОКАТЛАР

ҲАЙЪАТИ ЖАМОАСИ.

-  Қизим 
спортчи бўламан 
деганида қарши-
лик қилганман, 
- дейди Парви-
нанинг онаси 
Наргиза Урунова. 
– Лекин дада-
си қизимизни 7 
ёшида Самарқанд 
шаҳридаги спорт 
мактабида му-
раббий Дилноза 
Бахрамова қўлига 
топширди. Ўзим 
тиббиёт ходими 
бўлганим сабаб, 
қизимнинг бу 
ёшда қийнали-
шини хоҳлама-
ганман. Албатта 
кейинчалик буни 
аксини кўрдим. 
Ҳозирда, унга Арсен Бабаян му-
раббийлик қилмоқда. Қизимнинг 
спортга ҳаваси жиддий эканини 
мусобақалардаги ғалабаларини 
кўргач, яна бир бор амин бўлган-
ман. Айниқса, кечаги Паралимпия 
ўйинларида ғолиб бўлиб, кумуш ме-
далини олгани бизга чексиз қувонч 
бахш этди. Қизим олтин медаль ҳам 
олиши мумкин эди, аммо оёғидаги 
жароҳати панд берди. 

Спортчининг онаси Наргиза 
опанинг таъкидлашича, Парвина-
нинг спортга қизиқишига оиладаги 
муҳит сабаб бўлган. Биринчи устози 
дадаси Асадхон Самандаров самбо 
бўйича бир неча халқаро мусобақа-
лар ғолиби бўлган. Акаси Умидхон 

ҳам спортнинг самбо туридан жаҳон 
танийдиган спортчи. Айни пайтда 
Парвина Самарқанд давлат универ-
ситети талабаси, ўқишга ҳам эриш-
ган ютуқлари сабаб, грант асосида 
қабул қилинган. 

Парвина Самандарова 2018 йил 
Индонезияда ўтказилган III ёзги 
Параосиё ўйинларида, 2019 йил 
Қозоғистонда бўлиб ўтган Осиё 
чемпионатида олтин медални қўлга 
киритган. Жорий йилнинг май ойида 
Озарбайжоннинг Боку шаҳрида 
ўтган Токио-2020 Паралимпия ўй-
инларига йўлланма берувчи лицен-
зион турнирда кумуш медаль билан 
тақдирланган.

Ҳусан ЭЛТОЕВ.

Япониянинг Токио шаҳрида ўтказилаётган XVI Паралим-
пия ўйинларида вилоятимиз спортчилари ҳам муносиб 
иштирок этмоқда. Қувонарлиси, Самарқанд туманининг 
Қуйитуркман маҳалласида яшовчи 20 ёшли пара дзюдочи 
Парвина Самандарова аёллар ўртасидаги баҳсда ғолиб-
лар сафидан жой олди. У финалда рақиби озарбайжонлик 
Севда Валиевага қарши чиқди, афсуски, ҳамюртимиз ва-
зари баҳоси эвазига рақибига имкониятни бой бериб, Па-
ралимпия ўйинларининг кумуш медалига сазовор бўлди.

Парвина кумуш 
медали соҳиби бўлди



4 2021-yil 31-avgust, seshanba, 
95 (23.531)-sonZarafshon TARIX VA BUGUN

MUASSIS:

«Zarafshon» va 

«Самаркандский 

вестник» 

gazetalari tahririyati 

mas’uliyati 

cheklangan 

jamiyati

Gazeta O‘zbekiston matbuot va axborot 
agentligining Samarqand viloyat matbuot va
axborot boshqarmasida 2012-yil 30-martda 

09-01 raqam bilan ro‘yxatga olingan.
Nashr 100. Indeks 438.

12 496 nusxada chop etildi. Buyurtma 627

MANZILIMIZ: 140100, Samarqand shahri, Ulug‘ Tursunov ko‘chasi, 80-uy,
Matbuot uyi.

Gazeta «Zarafshon» tahririyatining kompyuter bo‘limida sahifalandi.
«Noshir lux» MCHJ bosmaxonasida chop etildi.

Korxona manzili: Samarqand shahri, Spitamen ko‘chasi, 270-uy.
Bosishga topshirish vaqti: soat 18:30 da. Bosishga topshirildi: soat 19:00 Sotuvda narxi kelishilgan holda

Gazeta haftaning chorshanba va 
shanba kunlari chiqadi. Hajmi 2 bosma taboq, bichimi A-2

Bosh muharrir: Farmon TOSHEV Navbatchi muharrir:
G‘.HASANOV.

Navbatchi:
X.ERNAZAROVA.

Sahifalovchi:
B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56

BO‘LIMLAR:   (66) 233-91-57, 233-91-58, 233-91-59, 233-91-61

Газетанинг навбатдаги сони 2021 йил 1 сентябрь, чоршанба куни чоп этилади.

1 СЕНТЯБРЬ
Йўлдош ЭШБЕК – 1952 йилда Иштихон тумани-

да туғилган. Ўзбекистон Ёзувчилар уюшмаси аъзоси. 
Шоир. 

2 СЕНТЯБРЬ
Ориф ИКРОМОВ – (1926-1971) Жиззах шаҳрида 
туғилган. Филология фанлари доктори. Шоир.

5 СЕНТЯБРЬ
Равшан МАҲМУДОВ – (1925-1943) Самарқанд тумани-

да туғилган. Иккинчи жаҳон уруши қатнашчиси. Қаҳрамон.
Абдувоҳид ЖУМАБОЕВ – 1950 йилда Пайариқ тума-

нида туғилган. Физика-математика фанлари доктори.
Муродқосим АБДИЕВ – 1963 йилда Ғаллаорол тума-

нида туғилган. Филология фанлари доктори.

7 СЕНТЯБРЬ
Баҳодир ЙЎЛДОШЕВ – (1945-2021) Кат-

тақўрғон шаҳрида туғилган. Режиссёр. Ўзбекистонда 
хизмат кўрсатган санъат арбоби. Ўзбекистон халқ 
артисти.

Мирумар АСАДОВ – (1927 – 2010) Самарқанд шаҳри-
да туғилган. Уста-меъмор. Ўзбекистон Қаҳрамони.С

11 январь куни Ўзбекистон 
Республикаси Президенти 
Ш.Мирзиёев ҳудудлар-
ни ижтимоий-иқтисодий 
ривожлантириш бораси-
даги ислоҳотлар, амалга 
оширилаётган бунёдкорлик 
ишлари ва йирик лойи ҳалар 
билан танишиш мақсадида 
Самарқандда бўлди.
Шу куни халқ депутат-
лари вилоят Кенгаши-
нинг навбатдан ташқари 
сессияси ўтказилди. Унда 
Эркинжон Турдимов Са-
марқанд вилояти ҳокими 
этиб тасдиқланди.

Франциянинг Марказий 
Осиёдаги илк фахрий 
кон суллиги Самарқандда 
очилди.

26 август куни Регистон 
майдонида “Шарқ тарона-
лари” ХII халқаро мусиқа 
фестивалининг тантанали 
очилиш маросими ўтка-
зилди. Унда дунёнинг 75 
давлатидан келган санъ-
аткорлар қатнашди.
Маросимда Ўзбекистон 
Республикаси Президен-
ти Шавкат Мирзиёев ва 
ЮНЕСКО Бош директо-
ри Одри Азулени хоним 
иштирок этди.

Самарқанд шаҳри Бутун-
жаҳон сайёҳлик шаҳарла-
ри федерацияси (WТCF)га 
аъзо бўлди.

3 ноябрь куни Самарқанд 
шаҳрида илк бор дунёнинг 
23 давлатидан келган 1100 
нафардан ортиқ спортчи ва 
ҳаваскорлар иштирокида 
Samarkand Half Marathon – 
халқаро хайрия марафони 
ўтказилди.

8 декабрь куни Ўзбекистон 
Республикаси Конституци-
яси қабул қилинганлиги-
нинг 27 йиллиги арафасида 
Қорасув массивидаги Обод 
маскан маҳалласида 546 
оила учун 13 та кўп қаватли 
уй фойдаланишга топши-
рилди.

26 июль куни Ўзбекистон 
Республикаси Прези-
денти Шавкат Мирзиёев 
Самарқанд вилоятига 
ташриф буюрди ва вило-
ятнинг туристик салоҳи-
ятини ошириш бўйича 
вазифалар белгиланди.

Самарқандда Тошкент 
давлат иқтисодиёт уни-
верситетининг Самарқанд 
филиали ташкил этилди.

27 май куни Жаҳон ҳунар-
мандлар кенгаши (WCC)
нинг Осиё - Тинч океани 
минтақаси бўйича пре-
зиденти Гада Каддуми 
Самарқандга келди.

Мустақиллик 
йиллари 

Самарқандда

2019 йил,
январь

апрель

май

июнь

июль

август

сентябрь

ноябрь

декабрь

2 0 2 12 0 2 1

19911991
С А М А Р Қ А Н Д

РЕНЕССАНСЛАРНИ 

УЛЂАЙТИРГАН ЮРТ

НОМЛАРИ НОМАЪЛУМ АЛЛОМАЛАР
Инсоният шу пайтгача босиб ўтган йўлни 

таҳлил қилиш кўрсатадики, ҳар қандай маданият, 
цивилизация, кашфиёт ва ғоялар инсонлар ораси-
дан етишиб чиққан даҳолар, олиму уламоларнинг 
машаққатли меҳнатлари натижасидир.

Афсуски, илк илм-фан ва алломалар ҳақида 
гап кетганда, биз ҳеч иккиланмай мавзуни Ғарб га 
бурамиз ҳамда саноқни милоддан олдинги VI-IV 
асрларда яшаб ўтган юнон олимларидан бошлай-
миз. Ваҳоланки, бундан беш минг йиллар илга-
ри Миср эҳромлари барпо қилинган даврларда 
Шарқнинг Ҳинд, Хитой, Шумер, Эрон ва Турон 
каби минтақаларида цивилизациялар гуркираб 
ривожланган, улар ривожига юзлаб олимларнинг 
меҳнатлари сингган. Турон алломалари ҳақида 
сўз кетганда, саноқни янада кеч, милоднинг IX 
асрларидан бошлаймиз. Бундай ҳолатда юнон 
олимлари пайдо бўлган даврлар билан Турон 
олимлари пайдо бўлган даврлар ўртасидаги фарқ 
қарийб бир ярим минг йилни ташкил этади.

Воажаб, наҳотки аждодларимиз илм-фанда шун-
ча орқада бўлган бўлса? Унгача қадим Шарқнинг 
салмоқли қисми – Туронда илм-фан бўлмаганми?

Бу қандайдир ишонарсиз ҳолат. Агар шундай 
бўлса, юртимизга Александр Македонский бостириб 
келган даврларда ва кейинчалик Кушон импери-
яси гуллаб-яшнаган вақтларда ҳамда милоднинг 
бошларидан VIII асрларгача бўлган замонларда 
барпо қилинган цивилизацияларни кимлар яратган? 
Бу даврларда бунёд қилинган саройлар, ибодат-
хоналар, ҳайкаллар, деворий суратлар кимларга 
тегишли? Нега бу буюк обидаларни барпо қилган 
ижодкор, олим аждодларимиз ҳақидаги маълумот-
лар бизнинг кунларимизгача етиб келмаган?

Бу саволларга жавоб бериш учун тарихимиз-
нинг узоқ даврларига назар солишимизга тўғри 
келади. Қадимги Шарқда дастлабки илм-фан 
марказлари ибодатхоналар бўлган. Коҳинлар 
диний маросимларни аниқ, ўз вақтида бажариш 
учун астрономияни яхши билганлар. Шунингдек, 
улар муқаддас хаома ичимлигини тайёрлаш учун 
кимё, ботаника ва биологияга оид билимлардан 
хабардор бўлган. 

Юртимиздаги энг қадимги Жарқўтон оташпа-
растлар ибодатхонаси 4 минг йиллар илгари 
барпо қилинган. Бундан ташқари, барча қадимги 
шаҳарларимизда, савдо карвон йўлларининг 
гавжум чорраҳаларида ҳашаматли оташпараст-
лик, буддавийлик, монийлик ва нас ронийлик 
ибодатхоналари барпо қилинганини инобатга 
оладиган бўлсак, биздаги илм-фаннинг кўлами ва 
пайдо бўлган даври яққол ойдинлашади. Шуни-
си афсусланарлики, юртимизга бостириб келган 
барча ёвлар ишни ибодатхоналарни вайрон қи-
лишдан бошлаган. Чунки ибодатхоналар эътиқод 
ва маънавият маркази сифатида катта аҳамиятга 
эга бўлган. Эътиқодсиз ва маънавиятсиз қолган 
халқни истибдодга солиш осон. 

Улуғ аллома Абу Райҳон Беруний “Қа-
димги халқлардан қолган ёдгорлик-
лар” асарида форсларнинг милоддан 
олдинги даврлардаги тарихи ҳақида 
гапириб, бу даврнинг хронологиясида 
хатолар бўлиши эҳтимоли ҳақида, бу 
хатолар Александр ва унинг сафдош-
лари халқнинг энг севимли илмий ки-
тоблари ва ажойиб санъат асарларини 
йўқ қилгани билан боғлиқлиги ҳақида 
гапиради. Шунингдек, ўша асарда Абу 
Райҳон Беруний Эрон шоҳи Доронинг 
хазинасида 12 минг ҳўкиз терисига 
олтин ҳарфлар билан ёзилган “Аве-
сто” китоби сақлангани, Александр 
оташпарастлар ибодатхонасини вай-
рон қилиб, ундаги коҳинларни ўлдир-
ган пайтида хазинадаги “Авесто”ни 
ҳам ёқиб юборганини ёзган.

Бошқа манбаларда Самарқанддаги оташпа-
растлар ибодатхонасида 10 минг қорамол териси-
га олтин ҳарфлар билан ёзилган “Авесто” китоби 
бўлгани, Искандар шаҳарни истило қилганидан 
сўнг китобнинг диний қисмини ёқиб юбориб, 
илмий қисмини Юнонистонга жўнатишни буюр-
гани айтилади. Ким билсин, балки Александр 
“Авесто”га қўшиб бошқа илмий китобларни ҳам 
ўз ватанига жўнатгандир. Булар бари аждодлари-
миз бир неча асрлар мобайнида йиққан илм-фан 
манбалари ўзга юртларга олиб кетилгани ва йўқ 
қилиб ташланганининг исботи. Шу тариқа Ту-
роннинг милоддан олдинги III асрларгача бўлган 
илмий, маънавий ва фалсафий билимлари йўқ 
қилинган. Александрдан омон қолган тафаккур 
хазинасини юртимизга VII-VIII асрларда юриш 
қилган араблар завол этган. Абу Райҳон Беруний 
бу ҳақда “Қутайба ибн Муслим ал-Бохилий хо-
размлик мирзоларни, ибодатхона хизматчиларини 
ўлдириб, уларнинг китоб ва қўлёзмаларини ёқиб 

юборганидан сўнг улар саводсиз бўлиб қолдилар 
ва зарур нарсаларни хотираларидангина олади-
ган бўлдилар”, деб ёзган эди. Босқинчилар бу 
ишни нафақат Хоразмда, балки Мовароуннаҳр-
даги оёқлари етган барча шаҳар ва қишлоқларда 
амалга оширди.

Шу сабабли, юртимизда илм-фаннинг пайдо 
бўлиши ҳақида гап кетганда, сўзни IX асрдан 
бошлашга мажбур бўламиз. Негаки, араблар 
босқинидан кўп ўтмай Мовароуннаҳрда илм-фан 
қайта ривожлана бошлади. Нафақат ривожланди, 
IX-XIII асрларда инсоният тарихидаги энг нодир 
жараён — Шарқ Уйғониш даври бошланди.

Шу ўринда ҳақли бир савол туғилади: IX 
асрда бошланган Уйғониш даври қайси асрларда 
«ухлаган» илм-фаннинг уйғониши туфайли содир 
бўлди? VIII асрда биз юксак даражада ривожланган 
илм-фанни кўрмаймиз. Аксинча, бу даврда араблар 
босқини туфайли бор илм-фан ҳам яксон бўлган 
эди. 

Демак, бу ерда антик ва илк ўрта асрларда ри-
вожланган илм-фан ҳақида сўз кетмоқда. Араблар 
бу илм-фанни йўқ қилдилар, аммо улар аждод-
ларимиз қонида бўлган илм-фан кўникмаларини, 
ирсиятлардаги даҳоликларини батамом йўқ қила 
олмади. Шу туфайли бу қирғинлардан унча кўп 
вақт ўтмай, Мовароуннаҳр илм-фани яна гуркираб 
ривожланди. Агар IX-XIII асрларда яшаган кўпгина 
алломаларимизнинг таржимаи ҳолига назар солади-
ган бўлсак, уларнинг ота-боболари оташпарастлар 
ибодатхоналари хизматчиси бўлганига гувоҳ бўла-
миз. Демак, улардаги билим олдинги асрлардаги 
юксак илм-фан туфайли юзага чиққан. Қолаверса, 
юртимиздан етишиб чиққан хоразмийлар, бухо-
рийлар, самарқандийлар дастлабки билимларини 
ўз ватанларида олиб, олим сифатида шаклланиб, 
етукликка эришганидан сўнггина бошқа давлатлар-
га кетишга мажбур бўлган.

XIII асрда юз берган катта фожиа, яъни мўғул-
лар босқини  Мовароуннаҳрдаги илм-фан ривожига 
ҳам катта зарба берди ва фан тараққиётини бир 
ярим аср ортга суриб юборди. Мўғуллар масжид 
ва мадрасаларга ўт қўйди, олимларни қатл қил-
ди ёки қул қилиб олиб кетди. Илоҳий ва илмий 
китоблар йўқ қилинди. Манбаларда айтилишича, 
мўғул ҳукмдори Хулагухон Бағдод шаҳрини босиб 
олганидан сўнг бу шаҳардаги барча китобларни 
Дажла дарёсига ташлаттирган. Китоб сиёҳи сувга 
чиқиб, дарёдаги сувнинг ранги ўзгарган ва у худди 
қонга ўхшаб қолган. Натижада одамлар анча вақт 
мобайнида дарё сувини ича олмаган.

Худди шундай ваҳшиёна ишлар Самарқанд, 
Бухоро, Урганч, Термиз шаҳарларида ҳам юз бер-
ган. Бу шаҳарлардаги мадрасалар, мактаблар ва 
масжидларда сақланаётган китоблар йўқ қилин-
ган. Шу тариқа қанчадан-қанча тафаккур хазина-
лари йўқ бўлиб кетган.

Мўғулларнинг бу ваҳшиёна босқинлари сабаб 
юртимизда IX асрнинг ўрталарида бошланиб, XIII 
аср бошларида ўзининг юксак чўққисига кўтарил-
ган биринчи Уйғониш даври таназзулга учради. 

ИККИНЧИ РЕНЕССАНС
XIV асрнинг 70-йилларида Соҳибқирон Амир 

Темур томонидан асос солинган Ренессансни даст-
лаб жаҳон олимлари дадил равишда Темурийлар 
Ренессанси деб номладилар ва том-том китоблар 
чоп этди. Собиқ совет олимлари эса чўчишиб, ҳа-
диксираб, “Ренессансга ўхшаш” деган чучмал ибо-
рани қўллай бошлади. Ўша даврларда бу иборани 
қўллаш ҳам анчайин жасорат белгиси эди. 

ХХ асрнинг охирларига келиб Ўзбекистон 
мустақилликка эришгач, Амир Темур ва 
темурийлар ҳақли равишда ўз қадр-қим-
матини топди. Айниқса, 1996 йил Парижда 
ЮНЕСКО қароргоҳида Амир Темур ва 
темурийлар даврида Марказий Осиёда 
юксак даражадаги Ренессанс жараёни 
содир бўлгани халқаро миқёсда тан олин-
гач, ўзбек олимлари ҳам қўрқмасдан, XIV 
асрнинг 70-йилларидан XVI аср охирла-
ригача Темурийлар Ренессанси бўлганини 
баралла айта бошлади.

Марксизм-ленинизм “даҳо”ларининг ёзишича, 
тарихда шахснинг ҳеч қандай роли йўқ, асосий ҳал 
қилувчи куч – бу халқдир. Бизни шундай ўқитиш-
ган. Аммо тарихнинг гувоҳлик беришича, бу ғоя 
анчайин пуч. Инсоният шу пайтгача босиб ўтган 
йўли таҳлили шуни кўрсатадики, тарихда шахслар-
нинг роли беқиёсдир. XII-XIII асрда яшаб ўтган 
Чингизхоннинг, ХХ асрда яшаб ўтган Гитлернинг 
инсоният бошига солган кулфатлари кўламини 
ҳаттоки тасаввур қилишнинг ўзи мушкул. Унинг 
акси ўлароқ, Соҳибқирон Амир Темур даври билан 
боғлиқ Ренессанснинг тафтидан инсоният шу бу-
гунга қадар баҳраманд бўлиб келмоқда. Халқ буюк 
шахсларсиз, уларнинг раҳбарлигисиз оломондир. 
Тақдир Амир Темурга Мовароуннаҳр, Осиё, қола-
верса, дунёда ўзгариш лар қилишига бор-йўғи 36 
йил ажратган эди. Бу йиллар инсоният тарихида 
энг ёрқин 36 саҳифа сифатида абадий муҳрланиб 
қолди. Соҳибқирон 36 йилда нафақат Мовароун-
наҳр халқлари юрагидан қуллик асоратларини 
юлиб ташлади, балки қадди-ғурурини кўтариб, 
дунёнинг энг илғор, қудратли бунёдкор халқига 
айлантирди. Ҳа, бу инсоният тарихида жуда кам 
содир бўладиган чинакам мўъжиза — Уйғониш 
даври эди. Соҳибқироннинг вафотидан сўнг бу 
улуғ ишни унинг олим набираси Мирзо Улуғбек ва 
бошқа темурийзодалар давом эттирди. Амир Темур 
ва темурийлар даврида ҳукмдорлардан ташқари 
шаҳзодаларнинг, маликалар, вазирлар ва амирлар-
нинг ҳамда катта-кичик амалдорларнинг мадраса-
лар, масжид лар, хонақоҳлар қуришлари, илм-фан, 
санъат ва маданиятга ҳомийлик қилишлари оддий 
урфга айланган эди.

Хуллас, XIV асрнинг 70-йилларидан юртимиз-Хуллас, XIV асрнинг 70-йилларидан юртимиз-
да бошланган иккинчи Ренессанс, яъни Тему-да бошланган иккинчи Ренессанс, яъни Тему-
рийлар Уйғониш даври IX-XIII асрларда содир рийлар Уйғониш даври IX-XIII асрларда содир 

бўлган, аммо XIII асрнинг 20-йилларидан сўнг бўлган, аммо XIII асрнинг 20-йилларидан сўнг 
таназзулга учраган биринчи Ренессанснинг қайта таназзулга учраган биринчи Ренессанснинг қайта 
уйғонишидир. Бу Ренессанс биринчи Ренессанс-уйғонишидир. Бу Ренессанс биринчи Ренессанс-
нинг шунчаки кўчирмаси, нусхаси эмасди, унинг нинг шунчаки кўчирмаси, нусхаси эмасди, унинг 
янгича мазмун, оҳордаги қайта уйғониши эди. Те-янгича мазмун, оҳордаги қайта уйғониши эди. Те-
мурийлар тарих саҳнасидан тушганларидан сўнг мурийлар тарих саҳнасидан тушганларидан сўнг 
ҳам бу жараён XVI асрда Мовароуннаҳр, Ҳинди-ҳам бу жараён XVI асрда Мовароуннаҳр, Ҳинди-
стон, Хуросон, Туркияда давом этиб, инсониятни стон, Хуросон, Туркияда давом этиб, инсониятни 
ўз ҳаётбахш нурлари билан баҳраманд қилди. ўз ҳаётбахш нурлари билан баҳраманд қилди. 

декабрда фан арбоблари, академиклар, иқтидор-
ли олимлар билан учрашиб, тўрт соатдан кўпроқ 
суҳбатлашди, уларнинг бир неча йиллар давоми-
да йиғилиб қолган муаммоларини тинглади.

Шундан сўнг ёпилиб кетган ёки қўшиб юбо-
рилган институтлар ўз фаолиятини қайта бо-
шлади, олимларнинг маоши оширилди, уларнинг 
қадр-қиммати тикланди. Бу Учинчи Ренессанс 
томон қўйилган илк, аммо дадил қадам бўлди.

Ренессанс — Уйғониш шу даражада нозик, 
нодир, ноёб жараёнки, у осонгина, ҳар қандай 
заминда кўкариб чиқа олмайди. Бу жараён юзага 
чиқиши учун бир неча муҳим омиллар — мамла-
катда адолат, эркинлик, тинчлик-осойишталик 
бўлиши лозим.

Бу борада мамлакатимизда Темурий-
лар Ренессансини бошлаб берган Амир 
Темурнинг ўлими олдидан айтган га-
пларига қулоқ солайлик. Тарихчи Ша-
рафиддин Али Яздийнинг ёзишича, 
Соҳибқирон ўлими олдидан: “Худонинг 
марҳамати билан мукаммал тартиб-қои-
далар ўрнатдимки, энди Турон ва Эрон-
да ҳеч ким ўз яқинига ёмонлик қилмай-
ди, бадавлатлар фақирларни эзмайди... 
Мен шундан таскин топаманки, менинг 
ҳукмронлик давримда кучлиларнинг 
ожизларга озор беришига йўл қўймадим, 
ҳарқалай, бу тўғрида ҳеч ким шикоят 
қилмади... Мен Турон ва Эрон ерлари-
ни душманлардан ва ғаламислардан 
покладим, бу ерларни адолатдан ва 
марҳаматдан гуллатдим”.

XIV асрнинг 70-йилларида бошланган Тему-
рийлар Ренессанси орадан 15-20 йиллар ўтиб 
дастлабки мевасини берган эди. Бу даврда 
дастлаб Мовароуннаҳрда меъморлик, шаҳарсоз-
лик, ҳунармандлик, илм-фан, санъат ва маданият 
гуркираб ривожлана бошлаган. Давлатчиликнинг 
мукаммал тартиб-қоидалари яратилган.

Ҳар қандай цивилизация ёки уйғониш жараё-
ни инсон учун, унинг бахти-саодати, тараққиёти, 
фаровон турмуши, орзу-истаклари амалга ошиши 
учун хизмат қилиши керак. Агар шундай бўлмаса, 
бундай цивилизация пуч нарсадир. Шу сабабли 
ҳам Ренессанс инсон эркин яшаётган, ўзининг 
кўнглидаги барча гапларни эмин-эркин гапира 
оладиган, ўз ҳақ-ҳуқуқини танийдиган адолатли 
жамиятда содир бўлади. Шу маънода сўнгги тўрт 
йиллик ўзгаришлар Ранессанс учун қўйилган да-
дил қадамлардан биридир.

Амриддин БЕРДИМУРОДОВ,
археолог, Ўзбекистон Ёзувчилар 

уюшмаси аъзоси.


